
Ḽiṅwe ḓuvha ho bebwa ṅwana 
wa vhuṱali vhukuma ngei 

Gungululu kha ḽa Eastern Cape.

Dzina ḽawe o vha a tshi pfi 
Sindiwe Magona. 

O vha a ene muhulwane kha 
vhana vha malo.



Vhusiku makhulu wawe vho 
vha vha tshi mu vhudza zwiṱori 
zwi mangadzaho zwa maḓithu 

na miswonḓa, phukha dza 
ḓaka, mavhanda mahulu na 
zwivhumbwa zwiṱuku zwa 

ḓakani.

 Hetshi tsho vha tshi tshifhinga 
tshine Sindiwe a tshi funesa.



Sindiwe o vha a tshi funa 
tshikolo nahone o vha a tshi lora 

nga u vha mugudisi.



Musi Sindiwe a tshi vha khomba, 
vha muṱa wa hawe vha dzudzanya 

tshimima tsha u mu pembelela. 

O ṋewa zwiambaro zwo khetheaho 
uri a ambare zwone, mukalaha wa 
vhuṱali u mu renda nga luimbo lwa 

tshikhoḓo.

(Dziphaṱhutshedzo, ndalamo! 
Midzimu yaṋu i ni linde!)



Sindiwe a gudela u vha mugudisi. 
O vha o takala vhukuma u funza 
tshikoloni tshawe tsha u thoma.

Fhedzi ho vha hu si na zwikolo zwo 
linganaho zwa vhana vha vharema 
nahone vho vha vha si na dzidesike 
kana bugu dza u ṅwalela khadzo. 

Hezwo zwithu zwo tshuwisa 
Sindiwe. U ḓo kona hani u vha 

mugudisi wavhuḓi ngeno vhana 
vha si na hune vha ḓo dzula hone?



A litsha zwa tshikoloni a ya u shuma 
sa mukunakisi. 

O vha a tshi shuma nḓuni nṋa dzo 
fhambanaho. Tshiṅwe tshifhinga 

vhathu vho vha sa mu fari zwavhuḓi 
zwa ita u ri Sindiwe a si vhe na 

mutakalo.



Tshifhinga hetshi tshoṱhe Sindiwe 
o vha a tshi khou dzhena tshikolo.

U konḓelela hawe ha mu vhuedza!

O wina thuso ya masheleni ya 
vhagudiswa ya u ya u guda 

yunivesithi ya New York. 

A paka bege dzawe na vhana 
vhawe vhaṱuku vhararu vha 

fhufha vha wela lwanzhe vha tshi 
ya United States of America.



Musi a New York, 
Sindiwe o gudela u vha 
mushumelavhapo. O 
vha a tshi khou ṱoḓou 

thusa miṱa uri i khwinisa 
vhutshilo hayo.



Musi a tshi fhedza ngudo 
dzawe, vha United Nations vha 

ṋea Sindiwe mushumo. 

Vhunzhi ha mashango a ḽifhasi 
a ṱangana kha United Nations 
u amba nga ha thaidzo dzao.



Sindiwe a vhudza ḽifhasi nga ha 
Afrika Tshipembe na vhuleme 

vhune vharema vhane vha dzula 
hone vha ṱangana naho. 

Vhathu vha United Nations vho 
vha vha tshi takalela u thetshelesa 
zwiṱori zwa Sindiwe. Vho vha vha 
tshi ṱoḓa u guda zwinzhi nga ha 
vhathu vha Afrika Tshipembe. 

Ṱhaṅwe musi vho ṱangana vhoṱhe 
vha nga kona u thusa u shandukisa 

zwithu Afrika Tshipembe.



O shuma kha United Nations 
lwa miṅwaha ya fummbili 

ngeno vhana vhawe vha tshi 
khou aluwa u vha vhaaluwa. 

Fhedzi Sindiwe o vha o ṱuvha 
shango ḽe a bebwa khaḽo. O vha 
a tshi ṱoḓou vhudza vhathu vha 

hayani zwiṱori zwawe. 

Zwo ralo a mbo ḓi paka 
muhwalo wawe, a namela 

fulaimatshini a fhufha 
malwanzhe a tshi ya  

Cape Town.



Lufuno lwa Sindiwe lwa 
dzibugu na zwiṱori lwo mu 

thusa uri a ṅwale thulwi 
na dzithulwi dza dzibugu. 

Vhana na vhaaluwa vho vha 
vha tshi funa u vhala zwiṱori 

zwawe. 

Vhathu vhanzhi vho vha vha 
tshi mu vhidza Nomabali 

ngauri u dzula a tshi khou 
ṅwala, u amba na u vhala 

zwiṱori.






